ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԵՎՐՈՊԱԿԱՆ ՆԵՐԴՐՈՒՄԱՅԻՆ ԲԱՆԿԻ ՄԻՋԵՎ 2014 ԹՎԱԿԱՆԻ ՀՈՒՆԻՍԻ 27-ԻՆ ՍՏՈՐԱԳՐՎԱԾ ԵՎ ՓՈՓՈԽՎԱԾ «ԵՐԵՎԱՆԻ ՋՐԱՄԱՏԱԿԱՐԱՐՄԱՆ ԲԱՐԵԼԱՎՈՒՄ» ՖԻՆԱՆՍԱԿԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ԹԻՎ 4 ԳՐՈՒԹՅԱՆ ՍՏՈՐԱԳՐՄԱՆ ԱՌԱՋԱՐԿՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

Հայաստանի Հանրապետության և Եվրոպական ներդրումային բանկի միջև 2014թ. հունիսի 27-ին ստորագրված «Երևանի ջրամատակարարման բարելավում» ֆինանսական պայմանագիրը (7 մլն ԱՄՆ դոլար) ուղղված է Երևան քաղաքի տարբեր համայնքներում գտնվող անհատական տներով կառուցապատված տարածքների գոյություն ունեցող ջրամատակարարման բաշխիչ ցանցերի վերակառուցմանը, առանձնատներով բնակեցված թաղամասերի բաշխիչ ցանցի փոխարինմանը/վերակառուցմանը և ջրաչափերի դուրսբերմանը առանձնատներից կամ բնակիչների սեփականությունը հանդիսացող տարածքներից դեպի բաշխիչ ցանցի սահմանազատման կետ, բազմաբնակարան շենքերի հատվածներում քայքայված և անմխիթար վիճակում գտնվող բակային պոմպակայանների վերակառուցմանն ու արդիականացմանը:
Ծրագրի շրջանակներում ամբողջությամբ ավարտվել են շինարարության վերահսկողության խորհրդատուի բացակայության պայմաններում շուրջ երեք տարի դադարի վիճակում գտնված երեք շինարարական պայմանագրերով Երևանի մի շարք համայնքներում նախատեսված աշխատանքները, և իրականացվել են այդ աշխատանքների դիմաց անհրաժեշտ բոլոր վճարումները։ Սիլիկյան և Մալաթիա-Հաղթանակ թաղամասերի ջրամատակարարման բաշխիչ ցանցի վերականգնման և անհատական տնային միացումների փոխարինման շինարարական փաթեթներով նախատեսված աշխատանքները մեկնարկել են ս.թ. օգոստոսի 10-ին։ Ընթացքի մեջ են նաև ս.թ. հուլիսին մեկնարկած Արարատյան պոմպակայանի պոմպերի փոխարինման, Փիրումյան թաղամասի, Բալահովիտ և Փարաքար համայնքների, ինչպես նաև Նոր Խարբերդ և հարակից թաղամասերի ջրամատակարարման բաշխիչ ցանցերի վերականգնման աշխատանքների իրականացման կապալառուների ընտրության մրցութային գործընթացները։
Հաշվի առնելով շինարարական աշխատանքների կնքված պայմանագրերով իրականացվող աշխատանքների իրականացման համար պահանջվող հավելյալ ժամանակը՝ հայկական կողմը նախաձեռնել է վարկային միջոցների վերջնական հասանելիության ժամկետի երկարաձգում մինչև 2025թ. դեկտեմբերի 23-ը:

Հայաստանի Հանրապետության և Եվրոպական ներդրումային բանկի միջև 2014թ. հունիսի 27-ին ստորագրված և փոփոխված «Երևանի ջրամատակարարման բարելավում» ֆինանսական պայմանագրում փոփոխություններ կատարելու մասին թիվ 4 գրությունը Հայաստանի Հանրապետության համար լրացուցիչ ֆինանսական պարտավորություններ չի նախատեսում: Հիշյալ գրության ստորագրումը բխում է Հայաստանի Հանրապետության կառավարության 2021-2026 թվականների ծրագրի 3.3. («Ջրային տնտեսություն») բաժնի պահանջներից:

Հաշվի առնելով վերոգրյալը՝ Հայաստանի Հանրապետության և Եվրոպական ներդրումային բանկի միջև 2014թ. հունիսի 27-ին ստորագրված և փոփոխված «Երևանի ջրամատակարարման բարելավում» ֆինանսական պայմանագրում փոփոխություններ կատարելու մասին թիվ 4 գրության ստորագրումը համարում ենք նպատակահարմար:

